
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ 
ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᕐᒥᒃ 
(ᐊᖏᕈᑕᐅᔪᖅ ᓅᕙᐃᕝᕙ 03, 1999) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂᓗ ᐊᒻᒪᓗ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖅ 
ᐋᖅᑭᒋᐊᒃᑲᓐᓂᖅᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
2. (1) ᐃᓚᒋᐊᕈᑕᐅᔪᖅ ᑎᑎᕋᖅᑕᐅᓯᒪᔫᑉ ᐃᓚᒃᑲᓐᓂᖓᓄᑦ 12(2) ᐅᕝᕙᐅᕗᖅ: 
 
ᐃᓚᒋᐊᒃᑲᓐᓂᕈᑕᐅᔪᖅ ᑎᑎᕋᖅᓯᒪᔫᑉ ᐃᓚᒃᑲᓐᓂᖓᓄᑦ (2)  
 (2.01) ᑎᑎᕋᖅᓯᒪᔫᑉ ᐃᓚᒃᑲᓐᓂᖓ (2) ᐊᑐᕐᓂᖃᙱᓚᖅ 
ᖃᓄᐃᓕᐅᕈᑕᐅᖁᔭᐅᓇᔭᖅᑐᒥᒃ ᐱᖁᔭᐅᓗᓂ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ 
ᐃᑲᔪᖅᑎᒧᑦ ᑭᒡᒐᖅᑐᐃᔨᒋᔭᖓᓄᑦ ᐅᕝᕙᓘᓐᓃᑦ ᐸᖅᑭᔭᖏᓐᓄᑦ, ᑖᔅᓱᒧᖓ ᑐᕌᖓᑎᑕᐅᓗᓂ 
 

(ᐃ) ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᖅᑎᑦᑎᔨᖓᓄᑦ ᑖᓐᓇ ᐃᖅᑲᓇᐃᔭᖅᑎᐅᔪᖅ 
ᐋᓐᓂᖅᑎᓪᓗᒍ, ᐅᕝᕙᓘᓐᓃᑦ 

 
(ᐱ) ᑭᓇᑐᐃᓐᓇᖅ ᐃᖅᑲᓇᐃᔭᖅᑎᐅᔪᒧᑦ ᐃᖅᑲᓇᐃᔭᖅᑎᐅᔫᑉ 

ᐃᖅᑲᓇᐃᔭᖃᑎᒋᔭᖓᓄᑦ 
 

ᒪᓕᒍᑎᒋᓗᒍ ᐃᖅᑲᓇᐃᔭᖅᑎᐅᔪᖅ ᐋᓐᓂᕐᓂᕈᓂ ᑐᖁᓐᓂᕈᓂᓘᓐᓃᑦ ᐱᕐᕈᓗᐊᕿᓂᒃᑯᑦ 
ᑎᑎᕋᐅᓯᐅᓯᒪᕗᖅ ᑎᑎᕋᖅᑕᐅᓯᒪᓂᐅᔪᒥᑦ (ᐱ)-ᒥᑦ ᑕᕝᕙᓂ ᑎᑎᕋᖅᑕᐅᓯᒪᔫᑉ ᐃᓚᒃᑲᓐᓂᖓᓂᑦ. 
 
 (2) ᑎᑎᕋᖅᑕᐅᓯᒪᔫᑉ ᐃᓚᒃᑲᓐᓂᖓ 12(5) ᐋᖅᑭᒋᐊᖅᑕᐅᒃᑲᓐᓂᖅᓯᒪᕗᖅ 
ᐲᖅᑕᐅᖔᖅᓗᓂ ᐃᒪᐃᓕᖓᔪᖅ “ᑎᑎᕋᖅᑕᐅᒃᑲᓐᓂᖅᓯᒪᔫᑉ ᐃᓚᒃᑲᓐᓂᖓᓃᑦᑐᒥᒃ 12(2)” 
ᐊᒻᒪᓗ ᐃᓇᖏᖅᑕᐅᖔᖅᓗᓂ ᐃᒪᐃᓕᖓᔪᒥᒃ “ᑎᑎᕋᖅᑕᐅᒃᑲᓐᓂᖅᓯᒪᔫᑉ ᐃᓚᒃᑲᓐᓂᖓᓃᑦᑐᒥᒃ 
(2) ᐅᕝᕙᓘᓐᓃᑦ (2.01)”.  
 


